Монгол Улсын Их Хурлын 2008 оны намрын ээлжит чуулганы Төрийн байгуулалтын байнгын хорооны 12 дугаар сарын 23-ны өдөр /Мягмар гараг/-ийн хуралдаан 11 цаг 05 минутад Төрийн ордны “В” танхимд эхлэв.


Байнгын хорооны дарга, УИХ-ын гишүүн Ө.Энхтүвшин ирц, хэлэлцэх асуудлын дарааллыг танилцуулж, хуралдааныг даргалав.


Хуралдаанд ирвэл зохих 18 гишүүнээс 12 гишүүн ирж, 66.6 хувийн ирцтэй байв. Үүнд:


Чөлөөтэй: Су.Батболд, Д.Лүндээжанцан, Д.Одхүү, С.Оюун

Тасалсан: Л.Гүндалай, Д.Загджав
Нэг.УИХ-ын тогтоол, тогтоолын хавсралтаар баталсан Тамгын газрын дүрмийн зарим заалтыг хүчингүй болсонд тооцох тухай УИХ-ын тогтоолын төсөл /эцсийн хэлэлцүүлэг/ 
Хэлэлцэж буй асуудалтай холбогдуулан УИХ-ын Төрийн байгуулалтын байнгын хорооны референт Г.Чагнаадорж байлцав.

Тогтоолын төслийн эцсийн хэлэлцүүлэгтэй холбогдуулан УИХ-ын гишүүн Ч.Сайханбилэг, Р.Раш нар санал хэлэв.

Ө.Энхтүвшин:-УИХ-ын тогтоол, тогтоолын хавсралтаар баталсан Тамгын газрын дүрмийн зарим заалтыг хүчингүй болсонд тооцох тухай УИХ-ын тогтоолын төслийн эцсийн хэлэлцүүлгийг УИХ-ын чуулганы нэгдсэн хуралдаанд оруулж хэлэлцүүлье гэсэн саналыг дэмжиж байгаа гишүүд гараа өргөнө үү. 

Гишүүдийн олонхийн саналаар дэмжигдлээ.
Байнгын хорооноос гарах танилцуулгыг УИХ-ын гишүүн Г.Баярсайхан УИХ-ын чуулганы нэгдсэн хуралдаанд танилцуулахаар тогтов. 
Хуралдаан 11 цаг 15 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН 

БАЙНГЫН ХОРООНЫ ДАРГА




Ө.ЭНХТҮВШИН
Тэмдэглэл хөтөлсөн:

ХУРАЛДААНЫ ТЭМДЭГЛЭЛ 

ХӨТЛӨГЧ







Ц.НАРАНТУЯА
УИХ-ЫН 2008 ОНЫ НАМРЫН ЭЭЛЖИТ ЧУУЛГАНЫ ТӨРИЙН БАЙГУУЛАЛТЫН БАЙНГЫН ХОРООНЫ 12 ДУГААР 

САРЫН 23-НЫ  ӨДРИЙН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
Ө.Энхтүвшин:-Байнгын хорооны гишүүдийнхээ амрыг эрье. Ирц Батбаяр, Раш гишүүн хоёр одоо ирж явна ингээд ирц бүрдлээ. Лүндээжанцан дарга хөдөө явж байгаа, Одхүү гишүүн гадаадад явж байна. Энхболд гишүүн ирж яваа. 

Өнөөдөр Тогтоол, тогтоолын заалтыг хүчингүй болсоонд тооцох тухай УИХ-ын тогтоолын төслийг эцсийн хэлэлцүүлэг хийхээр санал оруулж байна. 

Хэлэлцэх асуудал дээр өөр санал байна уу? байхгүй байна. Ингээд хэлэлцэх асуудал зүйтэй гэж үзэж байгаа гишүүд гараа өргөнө үү. Ингээд хэлэлцье. 

Энэ нь ямар зүйл вэ гэвэл УИХ-ын тогтоол, тогтоолын заалт гэдэг маань Тамгын газрын дүрмийн заалтыг хүчингүй болгосонд тооцох тухай тогтоолын төсөл. Энэ маань судалгааны мэдээллийн төвийг хуучин харьцангуй бие даасан байгууллага байлгахаар УИХ-ын тогтоолоор шийдвэрээ гаргачихсан юм байна лээ УИХ-ын тогтоол. Одоо энийгээ Тамгын газрын бүтэц зохион байгуулалтыг өөрчилж байгаатай холбогдуулаад энэ УИХ-ын тогтоолыг хүчингүй болсонд тооцох  тухай асуудал байгааг та бүхэн сайн мэдэж байгаа.

Энэ асуудлыг УИХ-ын чуулган 2008 оны 12-р сарын 18-ны өдөр нэгдсэн  хуралдаанаар хэлэлцсэн. Ингээд эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн байгаа юм. Энэ учраас эцсийн хэлэлцүүлгийг хийх асуудал байгаа юм.

Би бас гишүүдэд сануулъя. Энэ нь дэгийн 23-рзүйл байгаа юм. Энд Байнгын хороо эцсийн хэлэлцүүлэг явуулахдаа зөвхөн дараахь тохиолдолд санал хураалтыг явуулж болно гэж байгаа юм. Энэ нэгдүгээрт нь. Нэгдсэн хуралдаанаар анхны хэлэлцүүлэг явуулах үед зарим зүйл, заалтыг гүйцээн боловсруулах чиглэлийг өгсөн болбол, ийм юм байхгүй.

Хоёрдугаарт, нэгдсэн хуралдааны эцсийн хэлэлцүүлэгт бэлтгэх явцад төслийн зарим зүйл заалт хоорондоо, эсвэл мөрдөж байгаа хууль тогтоомжтой зөрчилдсөн нөхцөл байдал тогтоогдсон бөгөөд Хуул зүйн байнгын хороо ийм санал, дүгнэлтийг дэмжсэн бол, ийм асуудал бас байхгүй.

Гуравт, нэгдсэн хуралдааны анхны хэлэлцүүлгээр дэмжигдсэн боловч уг асуудлаар Байнгын хорооны хуралдаанд оролцсон гишүүдийн 3-ны 2-оос доошгүй нь дахин санал хураалгах шаардлага гэж үзсэн, ийм асуудал байхгүй. 

Ингээд дэгийн 23.2-т зааснаас бусад үндэслэлээр нэгдсэн хуралдааны анхны хэлэлцүүлгээр дэмжигдсэн саналыг өөрчлөх буюу хүчингүй болгох санал, дүгнэлт гаргахыг тас хориглоно гэсэн ийм заалт байгааг гишүүддээ бас сануулъя. Ингээд ямар нэгэн асуулт хариулт байхгүй. Ингээд Тогтоол, тогтоолын заалт хүчингүй болсонд тооцох тухай УИХ-ын тогтоолын төслийг Байнгын хорооноос эцсийн хэлэлцүүлэгт бэлтгэсэн талаар танилцуулгыг би сая хийлээ. Одоо санал хураалт явуулна.

Тогтоол, тогтоолын заалт хүчингүй болсонд тооцох тухай УИХ-ын тогтоолын төслийн эцсийн хэлэлцүүлэг хийж батлахыг дэмжье гэсэн томъёоллоор санал хураалгаж байна, дэмжиж байгаа гишүүд гараа өргөнө үү. 100 хувийн саналаар дэмжлээ. Ингээд энэ саналыг Баярсайхан гишүүн нэгдсэн хуралдаанд танилцуулна.

Ч.Сайханбилэг:-Эсрэг байсан гишүүнээр санал яалгаж болохгүй шүү дээ. Анхны хэлэлцүүлэг хийхгүй гээд. Би нэг юм хэлчихэж болох уу? 

Урд талын Төрийн байгуулалтын байнгын хорооны хуралдаанаар анхны хэлэлцүүлгээрээ хуулийн төслөө батлая гээд санал хураалгаад дэмжээд явсан шүү дээ. Засгийн газрын бүдүүвч. Тэгэнгүүт Байнгын хороон дээр олонхийн дэмжлэг аваагүй санал чуулган дээр очиж босоод тэгээд дахиж анхны хэлэлцүүлгээр явна гэсэн санал гарчихсан учраас тэр хэлэлцэх боломж гаргаагүй ингээд явчихсан. Одоо яг энэ асуудлаар анхны хэлэлцүүлэг хийхгүй гээд Раш, Баярсайхан гишүүн хоёр хоёулаа гүрийгээд өнөөдөр энэ хурал болж байгаа шүү дээ. Ер нь тийм учраас цаашид анхны хэлэлцүүлгээр Төрийн байгуулалтын байнгын хороон дээр би ганцаараа эсэргүүцээд ерөөсөө анхны хэлэлцүүлгээр хуулийн төсөл явуулж байхгүй шүү.

Яагаад гэхээр Байнгын хорооны гишүүд чуулган дээр очиж байнгын хорооныхоо саналыг дэмжээгүй, эсрэг санал өгч тэгж дараа нь алдаагаа засах боломж олгоогүй ийм утгагүй, техникийн юугаар далимдуулж асуудал шийдсэн учраас. Тэгээд ер нь жаахан утгагүй юм байна лээ.

Ө.Энхтүвшин:-За тэрнийг анхааръя. 

Р.Раш:-Өнөөдөр УИХ-д орж ирж хэлэлцүүлэгдэж байгаа хуулийн ихэнх нь Засгийн газраар дамжиж санаачлагдаж ингэж орж ирж байгаа л даа. Ингэхээр Хууль зүйн яам, цаана нь хуулийн хүрээлэн энээ тэрээ гээд янз бүрийн бүтцүүд байгаа байх. Гэхдээ яг УИХ-д ороод ирсэн тэр хуулиуд, тэрүүнд бас шинжилгээ хийх, дүгнэлт гаргах, концепцийн тэр утгаар нь зүгээр нэг тийм үг өгүүлбэрийг нь тэгшитгэх, гарчиг юмыг нь солих, энээ тэрээ биш шүү дээ. Бусад орны парламентуудад ижил төстэй хуулиуд ямархуу янзтай хэлэлцэгдэж байна. Яаж батлагдаж байна, магадгүй батлагдаад практик амьдрал дээр яаж хэрэгжиж байна. Тэрүүнд хүртэл ухаан нь тийм судалгаа, дүгнэлт гаргах, харьцангуй тийм биеэ даасан шинжтэй, өөрөөр хэлбэл миний бодож байгаагаар бол УИХ-ын даргын шууд харьяалалд ийм бүтэц байх нь зүйтэй.

Түүнээс биш Тамгын газрын орон тоог нэмсэн, тэгээд энэ чинь би дуулсан 10-аад хүн болох юм гэнээ гэж. Тэр бол Тамгын газрын даргын зүгээр ингээд дуудахаар зэрэг ирдэг, аль эсвэл түрүүний бичиж өгсөн танилцуулганд өдөр тутмын шуурхай мэдээ гаргах ч гэх шиг, юун тийм юм яриад байгаа юм бэ? тэгвэл ухаандаа ямар юмны дүгнэлт гаргах, энээ тэрээ гэж бид нар байх юм бэ? Ийм учраас УИХ-ын шууд харьяанд байх, Тамгын газрын бүтцийн гадна байх, тэгээд нэлээн тийм цартай, хүрээтэй. Яахав оруулж байгаа хуулинд бол би зөв гэж бодож байгаа юм. Би тэрнийг харсан. Захиалгаар үйлчилнэ гэж, ямарюмны захиалгаар үйлчлэх вэ, тэр чинь. Өөрсдөө харин санаачилж, магадгүй хууль санаачлана гэх нь болохгүй л дээ, тэр чинь 3 субъект л байж байгаа юм чинь. Тэр түвшинд шахуу юмыг судалдаг, дүгнэлт гаргадаг ийм л юмыг би хэлэх байх гэж би ойлгоод байгаа юм. 

Концепцийн утгаар нь би ойлгоод байгаа юм, шальдир бальдир биш. Тийм ээ би эсрэг саналтай гэж тэмдэглэж өгөөч. Би хэлнэ.

Ө.Энхтүвшин:-За. Эсрэг саналтай. Болохоо. Тэгэхдээ манай хуулиар айхтар 1-р хэлэлцүүлгээр дэмжсэн юмыг олонхиороо дэмжсэн саналыг дараагаар нь Байнгын хороо нэгдүгээр хэлэлцүүлгийг чуулганаар дэмжчихсэн юмыг Байнгын хороон дээр өөрчлөх заалт байхгүй юм байна. Гэхдээ та бол тэрнийгээ наад өөрийнхөө үндэслэлийг нэгдсэн чуулган дээр хэлж болно.

Ер нь цаад санаа нь ингэж л байгаа шүү дээ. Энэ нэг захиалгаар л юм ирвэл захиалга ирвэл хийчихээд суугаад байдаг биш, ерөөсөө энэ нэг судалгаа мэдээллийн төв гэдэг юмыг шинжилгээний төвийг нэгтгээд төв гэж байгуулъя гэж. Төв гэж байгаа юм энийгээ нэрийг нь. Бас нэг газар гэхээр шууд дотроо орчихоод байгаа харагдаад байна. Тийм учраас төв гээд харьцангуй бие даасан байдалтай энийг хангая гэж байгаа юм.

Р.Раш:-Номын сантай ч байх нь зөв, хамт байх нь зөв. Тэрнийг ойлгож байна.

Ө.Энхтүвшин:-Тийм. УИХ-аар хэлэлцэх гэж байгаа хуулийн талаар, төслүүдийн талаар олон нийтийн санал бодлыг л авдаг, судалдаг, энийг л зөв гэж үзлээ, гарчихсан хуулийн талаар ч, гарах гэж байгаа хуулийн талаар ч иргэдийн саналыг авдаг ийм л ажлыг хийх гээд байгаа юм.

Р.Раш:-Энэ дээр минийойлгож байгаагаар ийм шүү дээ. Ганцхан олон нийтийн санал авах ч биш, ерөөсөө энэнд өнгөн дээр байгаа үзэгдлээс нь бүр гүнд нь байгаа мөн чанар руу нь хүртэл ухаандаа явж, тийм л судалгааг бид нар хийх ёстой. 

Ө.Энхтүвшин:-Тиймээ тийм, би бол сая нэг л юмыг нь ярилаа. 

Р.Раш:-Тийм, энэ нэг л юм. Миний  энэ судална гэдэг нь нэг л юм нь.

Ө.Энхтүвшин:-Бусад орнуудын хууль тогтоож байгаа үйл ажиллагааны туршлага, ер нь гишүүд бас хууль санаачилъя гэхэд бас тэрэнд нь боловсруулж өгнө, тэр материалуудаар хангаж өгнө, судалгаа хийж өгнө гэх мэт их олон юм байгаа, 

Р.Раш:-Ер нь өнөөдөр хараад байхад Засгийн газраараа л дамжиж орж ирвэл арай дээр юм шиг байгаа юм шүү дээ. Гишүүд санаачлана гэвэл бараг л дэмий шахуу, бараг л улс төр болоод ингээд яваад байх юм байна шүү дээ.

Ө.Энхтүвшин:-Энэ бол Байнгын хороо санаачилж байгаа юм. Ингээд хурал дууслаа, та бүхэнд баярлалаа.

Соронзон хальснаас хянаж буулгасан:

ХУРАЛДААНЫ ТЭМДЭГЛЭЛ
ХӨТЛӨГЧ







Ц.НАРАНТУЯА
